
Annotatsiya. Ushbu maqolada Cho‘lponning badiiy estetik merosi bugungi kunda dolzarb ahamiyatga egaligi,
taniqli jadid allomasi sifatida ma’rifatparvarlik g‘oyasini inson kamoloti, el-yurt ozodligi va mustagqilligi bilan
bog‘laganligi, uni o'z badiiy ijodining asosiy estetik prinsipiga aylantirganligi haqida so‘z yuritiladi.

Kirish. Xalgimizning boy falsafiy va estetik tafakkuri asrlar davomida shakllanib,
bugungi ma’naviy hayotimizning asosiy poydevorlaridan biriga aylangan. Ushbu tafakkur
taraqqiyotiga ulkan hissa qo‘shgan jadid ma'rifatparvarlari, xususan, Abdulahad Sulaymon
o‘g'li Cho‘lponning ilmiy, badiiy va falsafiy merosini chuqur o‘rganish hozirgi davrda ham o'z
dolzarbligini yo‘qotmagan. Zero, Cho‘lpon 0z ijodida milliy uyg‘onish, inson kamoloti va erkin
fikrlash g‘oyalarini ilgari surgan, ularni ijtimoiy adolat, ma’naviy ozodlik va estetik go‘zallik
tushunchalari bilan uyg‘unlashtirgan yirik mutafakkir sifatida e’tirof etiladi.

Cholponning asarlarida ifodalangan ma'rifatparvarlik ruhi, milliy o‘zlikni anglash,
vatanparvarlik, insonparvarlik va ijtimoiy adolat g‘oyalari bugungi kunda ham jamiyatimizning
ma’naviy yangilanish jarayonida muhim ahamiyat kasb etmoqda. Uning badiiy merosi nafaqat
adabiyotshunoslik yoki estetika nuqtai nazaridan, balki falsafiy tafakkur evolyutsiyasi, milliy
ong va ma’'naviy qadriyatlar shakllanishi nuqtai nazaridan ham bebaho ilmiy manba
hisoblanadi.

Bugungi kunda Cho‘lpon ijodini falsafiy-estetik tahlil etish, uning g‘oyalari va
asarlaridagi insonparvarlik mohiyatini qayta ochish, milliy o‘zlikni yuksaltirish jarayonida
ularni amaliy jihatdan tatbiq etish — o‘zbek xalqining ma’naviy taraqqiyoti uchun muhim
nazariy va amaliy ahamiyatga egadir. Shu bois Cho‘lponning estetik dunyoqarashi, uning
asarlaridagi go‘zallik, ozodlik va ma’rifatparvarlik g‘oyalari zamonaviy falsafiy tadqiqotlarda
alohida ilmiy e’tiborga loyiqdir.

O‘zbekiston Respublikasi Prezidenti Sh. M. Mirziyoyev ta’kidlaganidek, «XX asr
boshlaridagi millatimiz taqdirini, uning boshiga tushgan fojialarni, ozodlik va erkinlik qadrini
hech kim bu mumtoz shoirimiz kabi yuksak pardalarda kuylagan emas».[1]

Cho‘lponning nazmiy va nasriy asarlari, shuningdek, uning ma’rifatchilik, tarjimachilik
va badiiy-estetik merosi adabiyotshunos olimlar tomonidan ma’lum darajada o‘rganilgan
bo‘lsa-da, bu yo‘nalishdagi izlanishlar hali to‘liq yakuniga yetgan deb bo‘lmaydi. Adib ijodining
ko‘p qirrali tabiati, uning har bir asarida mujassam bo‘lgan milliy uyg‘onish, insonparvarlik,
ozodlik va adolat g‘oyalari chuqur falsafiy-estetik tahlilni talab etadi. Cho‘lponning voqgelikka
bo‘lgan g'oyaviy-ijtimoiy munosabati, magsad va intilishlari uning sermahsul ijodida badiiy-
estetik jihatdan o‘ziga xos tarzda ifodalangan. U oz asarlarida jamiyatdagi adolatsizlik,
mustamlakachilik va jaholatga qarshi inson tafakkuri, ma’rifat va erkinlik qudrati orqali kurash
olib borgan. Shu bois, Cho‘lpon ijodi nafaqat adabiy hodisa, balki ijtimoiy-falsafiy tafakkur
taraqqgiyotining muhim bosgqichi sifatida e’tirof etiladi. Uning she’r va nasrlarida inson galbining
nozik kechinmalari, milliy ruh, ijtimoiy ong va estetik tafakkur uyg‘unlashgan bo’‘lib, bu jihatlar
o‘zbek adabiyotining yangi davr bosqichiga o‘tishida hal giluvchi omil bo‘lgan. Cho‘lpon ijodini
shu nuqtai nazardan tahlil etish, uning badiiy-estetik garashlari va ma’naviy qadriyatlarini
zamonaviy falsafiy tafakkur kontekstida tadqiq qilish bugungi kunda ham dolzarb ilmiy
yo‘nalishlardan biridir.

Adabiyotlar tahlili va metodologiya. Cho‘lpon ijodi bo‘yicha xorijiy davlatlarda ham
ilmiy tadqiqotlar amalga oshirilgan. Jumladan, Usmon Xo‘ja o‘g‘li, Y.Benzing, X.Samioglu, Tohir
Shokir o‘g‘li Chig‘atoy, X.0‘zboy, Eduard A.Ollvort, Temur Xo‘ja 0‘g‘li, Halim Qora, Xisao Ko‘maku
kabi jamiyatshunos olimlar Cho‘lpon adabiy merosining turli qgirralarini tahliliy o‘rganishgan.
Qozoq adibi Esong‘ali Rovshanov shunday yozgan: «<Hamalning ot qulog‘i ko‘rinmas ko‘raydin
tunlarida safarga chigqanmisiz? Ana shunda olis-olislarda, ko‘z yetmas yiroqda, qop-qorong'‘i
osmonning bir chekkasini bexosdan tilgan chagmoq borligni bir lahzada yoritib o‘tadi. Bir
lahzadan keyin olam yana qorong‘ilikka g‘arq bo‘ladi. O‘zbek shoiri Cho‘lponni o‘qiganimda
o‘sha chagmoq shu’lasini ko‘z oldimga keltiraman». [2]

Muhokama. Cho‘lpon ijodi xalgning estetik dunyoqarashi va badiiy tafakkurini
yuksaltirish yo‘llarini ko‘rsatadi. Natijada Turkistonda shakllangan jadidchilik harakati
millatning ijtimoiy-siyosiy, madaniy hayotiga jiddiy ta’sir ko‘rsatib, yangicha tafakkur
shakllanishiga ma’naviy zamin yaratdi.

Cho'lpon tafakkuri erkinligining va estetikasining shakllanishida quyidagi omillar
muhim o‘rin tutdi: birinchidan, xalq ongini, tafakkur tarzini o‘zgartirish, yangilash uchun
ozodlik, ijtimoiy-siyosiy masalalar hal etilishi lozim edi; ikkinchidan, ijtimoiy hayotga, ozgarib
borayotgan jamiyatga munosabatda yangicha dunyoqarashni shakllantirish; uchinchidan,
milliy yuksalish uchun madaniyat va ma’rifat, adabiyot va san’atning yangi yo‘llarini egallash;
milliy-madaniy, badiiy qadriyatlarni umumbashariy jihatlar bilan boyitish; adabiyot va
san’atning zamonaviy estetik omillarini egallash kerak edi.

Cho'lpon garchi adabiyotning turli janrlarida ijod gilgan bo‘lsa-da, uning nasr, nazm,
nazariy asarlarini birlashtiruvchi asosiy masala - xalgning ozodligi, erki va ma’rifatparvarlik
yo‘li edi. Cho‘lpon ma’rifatparvarlikni himoya qilgan yillardayoq bu harakatning Turkiston va
xalg ruhi, ma’naviyatini yuksaltirishda kuchsiz ekanligini, odamlar tafakkuridagi
mustamlakachilik, tuhmat va ig‘volardan qutulib, yangicha hayot yo‘liga o‘tish va shunga
binoan kurashish zarurligini chuqur idrok etgan.

«Hech toxtamasdan harakat qilib turg‘an vujudimizga, tanimizga suv-havo naqadar
zarur bo‘lsa, maishat yo‘lida har xil qora kirlar ila kirlangan ruhimiz uchun ham shul qadar
adabiyot kerakdir», [3]- deb yozgan edi Cho‘lpon.

Natijalar. Jadidlarni falsafiy jihatdan jipslashtirishdan asosiy maqsad - Turkiston
Muxtoriyati davlatini vujudga keltirish va unda milliy, ma’naviy, estetik ulg‘ayish yo‘llarini
yoritish edi. «Yurt» jurnali sahifalarida jadidlardan A.Zakiriy, Z.Validiy, Ahmad Sardor, Shokir
Muxtoriy, Mustafo Subhiy, A.Bek, His va Qalandarning fikr-mulohazalari, badiiy asarlari chop
etildi. 1917-yil 3-avgustda «Yurt» jurnalida Cho‘lponning «O‘zbeklar ham Turkiston» she’ri
bosiladi:

Ulug’ Turkiston! Senga ne bo‘ldi?

Sababu vaqtsiz gullaring so‘ldi.

Ajal kelmasdan nega sen o‘lding?

Salqun gabrg‘a nechun ko‘milding?.. [4]

She’rning asosiy falsafiy ijtimoiy, estetik ma’nosi shundan iboratki, shoir o‘zbek xalqini
ittifoq, hamjihatlikka chagiradi, bunda ulug‘ Turkiston manfaatlari, uning buyuk tarixi o‘zbek
xalgi uchun yordamchi va inqirozdan qutqaruvchi yo‘lboshchi bo‘lishiga da’vat etadi. Bu fikr
tufayli milliy tariximiz va mamlakat taqdiriga zarur bo‘lgan xalq suvsiz sahrolarni gulistonga,
elni erkin va ozod etishga qodir bo‘ladi. Shoir xalq vakillarining galbida ozodlikka intilish bilan
yiroq safarga otlanganini badiiylashtiradi. Uning Turkiston xalqglarini G‘arb va jahondagi ilg‘or
hayotga chorlashi, odamlarni birlashtirib, obod o‘lka yaratishga da’'vat etishi, go‘zal hayot
qurishga undashi jadidlarning ta’lim, tarbiya, ma’naviyat bo‘yicha fikrlarining badiiy-estetik
ifodasi sifatida ko‘zga tashlanadi, Cho‘lpon bu bilan shaxs tafakkurida ozodlik tuyg‘ularini
shakllantiradi.

Barcha ilg‘or fikrli jadidlar qatori Cho‘lpon ham Turkistonni chulg‘ab olgan turli qora
bulutlar go‘ynida bu kayfiyatdan chiqib ketish yo‘llarini o‘ylab, ko‘proq ijtimoiy-ma’rifiy va
ozodlik muammolari bilan shug‘ullandi. Sho‘rolar hukmronligi boshlanishi bilan adib ijodida
ijjobiy xarakterdagi orzular o‘rnini dildagi istaklar, ideal va estetik tuyg‘ular egallay boshladi.
Avvalgi, mustamlakachilik davridagi zulm yana kuchayib, adolatsizlik va garamlikning yangi
yo‘l va to‘siglarini yarata boshladi.

Shu ma’noda, Cho‘lpon asarlari umri boqiy, mazmun jihatdan puxta va go‘zallik bilan
yo‘grilgan. Darhaqiqat, garchi Cho‘lpon asosan nazmda ijod qilgan, o‘zini ruh shoiri sifatida
namoyon qilgan bo‘lsa-da, uning milliy-estetik g‘oyalari jamiyat, millat ruhini, kayfiyatini
o‘zgartirish, yangilashga qaratilgan edi. U nasriy asarlaridagi obrazlar xarakteri, tili va xatti-
harakatlarida ana shu pok insoniy ruh va kayfiyatni saqlab qolishga, e’zozlashga harakat gilgan.

Cholponning barcha asarlarida badiiy-estetik obrazlar yetakchilik qiladi. Ushbu
asarlarning asosiy mazmuni qayg‘u-hasratlardan uzoqlashish, xalqning erkin, ijtimoiy hayot
kechirish magsadida ozodlik, erkinlikka intilishlarini, orzusini yuksaltirish ed.i.

Cho‘lponning estetik merosi, badiiy g'oyalari go‘yoki cheksiz ummonni eslatadi. Yelkan
dengiz uzra suzganday, qayerda, qanaqa bo‘ron, siljishlarga duch kelishini bilmaganday,
Cho‘lpon ham koinot bagrida nihoyatda ko‘p ziddiyat va to‘siglarga uchrasa-da, har bir
jarayonga o‘ziga xos badiiy-estetik obrazlar orqali javob berishga intildi.

Shoir ijodida badiiy obrazlar Turkiston va uning xalqi osmonida to‘plangan bulutlarning
tarqalishini istagan she’riyatning binafshaday gullashiga bag‘ishlangan, Vatan quyosh nuri
bilan balqib, xalq ozod va erkin hayot bag‘riga kirishini orzu qilgan fikrlar bilan to‘ldirildi.
Cho‘lponning badiiy-estetik qarashlari o‘zbek xalqi ozodligi yo‘lidagi muhim falsafiy
manbalardan hisoblanadi.

Cho‘lpon jadidchilik harakatining ijtimoiy, siyosiy, badiiy, estetik g‘oyalari ta’sirida
yetuk ijodkor bo‘lib shakllandi. Jadidchilik harakatining ma’rifatparvarlik, insonparvarlik,
vatanparvarlik va xalq ma’naviyatini yuksaltirishga qaratilgan dunyoqarashi adib ijodiy
faoliyatining asosiy qismini belgilaydi. Shu bois Cho‘lpon ma’rifatparvar yozuvchi sifatida
bashariyatga tanildi, ijodining aksariyat qismi karaxt xalq orasida ma’rifat uchqunlarini yoqdi
va ularga mash’al bo‘ldi.

Cho'lponning tabiat, jamiyat, inson, adabiyot va san’at xususidagi estetik falsafiy
qarashlari milliy ma’rifatparvarlikni rivojlantirishga hissa qo‘shib, ma’rifatni estetikaning
«go‘zallik» kategoriyasi darajasiga ko‘tardi.

Buyuk iste’dod mavjud mashhur asarlarga, voqgealarga ergashibgina qolmaydi. U
ijtimoiy hayotda ham oz aksini topadi. Cho‘lpon ham G‘arb teatri durdonalari bilan
cheklanmay, yuragiga yaqin, galbini egallagan milliy hayot lavhalariga digqgatini garatadi va
Sverdlin bilan birgalikda Yusufjon qiziq bilan bog‘liq uch pardali, yetti ko‘rinishdagi «Yana
uylanaman» sahna asarini yaratadi. Bunda V.Yanning «Hujum» ppesasidagi Cho‘lponning
go‘shimchalari ham katta ahamiyat kasb etadi. Unda qahramonlar tili individuallashtiriladi,
xalq kuylaridan keng foydalaniladi. Bular V.Yandan ganchalik uzoq bo‘lsa, Cho‘lponga
shunchalik yaqin bo‘lgani uchun V.Yan ushbu asarni Cho‘lpon bilan birga yozganligini
ta’kidlaydi. Buni bir vaqtlar S.Husayn ham tasdiglagan. «Ruschadan tarjima qilg‘on Cho‘lpon bu
asarga bog‘liqg mahoratini to‘kib solgan. Asarning qurugq tilini emas, hatto, kishining zavqini
qitiglaydigan so‘z o‘yinlarini joy-joyida ishlatib, mukammallashtirgan».[5]

Cho‘lpon nafaqat iste’dodli dramaturg, benazir tarjimon, xorijiy tillar savodxoni edi,
balki ayni vaqtda aktyordan ona tilini yaxshi bilish va sahnada undan ustalik bilan foydalanish
gobiliyatini yuksaltirishni ham talab qilardi. Salohiddin Mamajonov arab harfida bosilgan
Cholponning teatrshunoslikka doir maqolalari xususida fikr yuritib shunday yozadi:
«Uningcha, so‘z aktyor uchun «ko‘z qorasi»dir. O‘zbek sahnasi yosh bo‘lganligi uchun unda
yaxshi so‘zlovchi aktyorlar juda kam, hatto «hali tugal ma’'nosi bilan madaniy aktyor ham yo‘qgp».
Ko‘pgina aktyorlarning o‘yin hunariga qaraganda so‘z hunari, albatta, zaif. Go‘zal va ustalarcha
o‘ynag‘on aktyor go‘zal va ustalarcha ham gapirishni bilsin. Shunda o‘yin bilan so‘z birlashib,
tomoshani to‘latadi».[6]

Xulosa. Cho‘lpon taniqli jadid allomasi sifatida ma’rifatparvarlik g'oyasini inson
kamoloti, el-yurt ozodligi va mustagqilligi bilan bog‘ladi, uni o'z badiiy ijodining asosiy estetik
prinsipiga aylantirdi. Cho‘lpon estetikasini anglash uning buyuk umumbashariy g‘oyalarini,
yuksak insoniy tuyg‘ularini yurakka singdirib olish, tabiat go‘zalligi va inson ulug‘vorligini adib
ko‘zi bilan ko‘rib, qalbi bilan his etishdir.

Cho‘lpon - XX asr o‘zbek ma’naviy-ma’rifiy hayotining eng yirik vakillaridan biri sifatida,
millat uyg‘onishining ma’naviy ramziga aylangan siymodir. U taniqli jadid allomasi sifatida
ma'rifatparvarlik g'oyasini inson kamoloti, el-yurt ozodligi va milliy mustagqillik bilan uzviy
bog‘ladi hamda bu g‘oyalarni oz badiiy ijodining asosiy estetik tamoyiliga aylantirdi. Uning
asarlarida insonning ma’naviy barkamollikka erishishi, tafakkurning ozodligi, adolat va erkinlik
kabi umuminsoniy qadriyatlar badiiy obrazlar orqali chuqur falsafiy va estetik talginda
yoritilgan. Cho‘lpon estetikasini anglash bu, avvalo, uning inson, tabiat va jamiyat haqidagi
falsafiy qarashlarini tahlil etish, go‘zallik va ezgulikni hayot mazmuni sifatida ko‘rgan badiiy
dunyoqarashini tushunish demakdir. Uning badiiy-estetik konsepsiyasi fagat adabiy jarayon
doirasida emas, balki falsafa, madaniyatshunoslik va ijtimoiy tafakkur rivoji bilan ham
chambarchas bog‘liqdir. Cho‘lpon uchun go‘zallik bu nafaqat estetik hissiyot manbai, balki
inson ruhiy ozodligi va ma’naviy yuksalishining mezoni hamdir.

Uning she’riy va nasriy asarlarida inson qalbi, vijdoni, orzu-intilishlari bilan tabiat
go‘zalligi o‘rtasidagi uyg‘unlik chuqur badiiy tahlil orqali ochib beriladi. Cho‘lpon estetikasi
insonni borligning markaziga qo‘yadi; u insonni tafakkur, muhabbat, ijod va erkinlik orqali
kamolga yetadigan mavjudot sifatida tasvirlaydi. Shu ma’noda, Cho‘lponning ijodiy merosi
milliy adabiyot doirasidan chigib, umumbashariy ma’naviy qadriyatlar tizimida ham alohida
o‘rin egallaydi.

Bugungi globallashuv va ragamli ong davrida Cho‘lpon asarlariga murojaat etish, u ilgari
surgan falsafiy-estetik g‘oyalarni qayta o‘rganish nihoyatda muhimdir. Chunki adib asarlaridagi
ma'rifat, erkinlik, adolat, go‘zallik va insoniylik haqgidagi qarashlar zamonaviy jamiyat uchun
ham o‘z ahamiyatini yo‘qotmagan. U insonni o‘z tafakkuri, e’tiqodi va axloqiy pozitsiyasi orqali
jamiyatni yangilashga undaydi. Demak, Cho‘lpon estetik merosi bu o0‘zbek milliy tafakkurining
badiiy-falsafiy cho‘qqisi, xalgimizning ozodlik, adolat va ma'naviy kamolot yo‘lidagi
intilishlarini ifodalovchi bebaho ma’naviy xazinadir. Uning g‘oyalari bugun ham yosh avlodni
vatanparvarlik, insonparvarlik, ma’rifat va ijodiy fikrlash ruhida tarbiyalashda muhim nazariy
va amaliy ahamiyat kasb etadi.

